
Marka 5:15 U selen Yesu yɔrɔ, u ye o jinɛtɔ sigilen ye, finiw tun b'a kan na,
a hakili sigilen tun don. Jinɛ caman tun bɛ cɛ min na, o yɛrɛ tun don. U
siranna.

Luka 8:35 Mɔgɔw bɔra ka taa o ko kɛlen filɛ. U selen Yesu yɔrɔ, u ye o cɛ
ye, jinɛw tun bɔra a la, a sigilen tun bɛ Yesu sen kɔrɔ, finiw tun b'a kan
na, a hakili sigilen tun don. U siranna.

Kɛwalew 17:11 Olu tun ka fisa Tesalonike Yahutuw ye, u sɔnna Jehova ka
kuma ma ni diyaɲe ye. U tun bɛ Kitabuw kalan don o don k'a filɛ yala ni o
kow ye tiɲɛ ye.

Kɛwalew 20:19 Ne ye  baara kɛ Matigi  ye  ni  yɛrɛmajiginlenya  ni  ɲɛji  ye.
Tɔɔrɔw ye ne sɔrɔ Yahutuw ka jɛ sirili kosɔn.

Romɛkaw 7:25 Barika Jehova ye, Yesu Krisita an Matigi la! O cogo la, ne
bɛ baara kɛ Jehova ka sariya ye ne hakili la, nka ne farisogo bɛ baara kɛ
jurumu ka sariya ye.

Romɛkaw 8:6 Farisogo kow miirili ye saya de ye nka Ni Senu ko miirili ye
ɲɛnamaya ni hɛrɛ de ye:

Romɛkaw 8:27  Min  bɛ  dusukunw sɛgɛsɛgɛ,  o  bɛ  Ni  ka  miiriliw  dɔn,  k'a
masɔrɔ a bɛ delili kɛ Jehova ka mɔgɔ senumaw ye ka kɛɲɛ ni Jehova
sago ye.

Romɛkaw 11:34 I ko a sɛbɛnnen bɛ cogo min na ko: «Jɔni bɛ Matigi ka
miirili dɔn? Jɔni kɛra ɲɛjirabaa ye a la?»

Romɛkaw 12:2 Aw kana aw ka ko kɛtaw kɛɲɛ ni nin diɲɛ ka ko kɛtaw ye tun,
nka aw cogo ka yɛlɛma aw hakili kurayali fɛ, walisa Jehova sago ɲuman,
a duman, a dafalen ye min ye, aw ka o faranfasi.

Romɛkaw 12:16 Aw miirili ka kɛ kelen ye. Aw kana aw yɛrɛw bonya, nka aw
ka fara mɔgɔ majiginlenw kan. Aw kana aw yɛrɛw jate hakilitigiw ye.

Romɛkaw 14:5 Mɔgɔ dɔ bɛ don dɔ bonya ka tɛmɛn don dɔ kan, k'a sɔrɔ dɔ
wɛrɛ  bɛ  miiri  ko  donw bɛɛ  ka  kan.  Bɛɛ  kelen-kelen  ka  sɔn  u  yɛrɛw
dusukun miirili ma.

Romɛkaw 15:6 walisa aw bɛɛ ka an Matigi Yesu Krisita Fa Jehova bonya ni
dusu kelen ni kan kelen ye.

1  Kɔrɛntekaw 1:10  Balimaw,  ne  bɛ  aw deli  an  Matigi  Yesu  Krisita  tɔgɔ
kosɔn: Aw ka aw kan kɛ kelen ye. Farali kana kɛ aw cɛma. A' ye aw kɔnɔ
kɛ kelen ye, o kɔrɔ, ɛaniya kelen ka kɛ aw la, ani miirili kelen.



1 Kɔrɛntekaw 2:16 Kitabu ko: «Jɔni bɛ Matigi ka miiriliw dɔn? Jɔni bɛ se ka
ale kalan?» Nka anw kɔni, Krisita ka miiriliw bɛ an kɔnɔ.

2 Kɔrɛntekaw 7:7 Ayiwa a nali ko dama tɛ, nka aw ye Tite dusu saalo cogo
min na, o fana ye an dusu saalo. A y'a fɔ an ye ko ne ɲɛnafin bɛ aw la,
ko aw ɲɛnasisira ani aw timinandiyalen bɛ ne ko la. O ye dɔ fara ne ka
ɲagali kan.

2 Kɔrɛntekaw 8:12 K'a masɔrɔ ni nili ɛaniya bɛ mɔgɔ la, Jehova bɛ sɔn a ma
ka kɛɲɛ ni a bolo ta ye, nka fɛn min t'a bolo, o sen t'a la. (1 Tilew Kibaru
28:9)

2 Kɔrɛntekaw 9:2 k'a masɔrɔ ne bɛ aw sago dɔn ka ban. Ne ye aw tɔgɔ
ɲuman fɔ  Masedwanɛ jamana mɔgɔw ye  ko:  «Akayi  jamana balimaw
labɛnnen bɛ ka dɛmɛni di kabini salon.» Aw ka timinandiyali ye balima
caman jija.

2 Kɔrɛntekaw 13:11 Ayiwa sisan, balimaw, ka aw ni hɛrɛ bɛn. Aw ka dafa,
ka  ɲɔgɔn  jija,  ka  miirili  kelen  kɛ,  ka  to  hɛrɛ  la  ɲɔgɔn  fɛ.  N'o  kɛra,
kanuyatigi ni hɛrɛtigi Jehova na to aw fɛ.

Efesekaw 4:23 Aw ka kuraya aw ni ani aw hakili la,
Filipekaw 2:2-5 a' ye aw miiriliw kɛ kelen ye ka ne ka ɲagali dafa. Kanuya

kelen ka kɛ aw la, aw kɔnɔ ka kɛ kelen ye, aw miirili ka kɛ kelen ye. 3 Aw
kana foyi kɛ ni farali dusu ye, wala yɛrɛjiranciya, nka aw bɛɛ ka aw yɛrɛw
majigin, k'a jate ko aw mɔgɔɲɔgɔnw ka fisa ni aw yɛrɛw ye. 4 Aw si kana
miiri  aw yɛrɛw ka kow la  dɔrɔn,  nka  aw bɛɛ  kelen-kelen  ka  miiri  aw
mɔgɔɲɔgɔnw ko fana la. 5 Nin miirili min tun bɛ Krisita Yesu la, o yɛrɛ ka
kɛ aw la:

Filipekaw 4:2 Ne bɛ Evodi deli ka Sɛntisɛ fana deli ko u kɔnɔ ka kɛ kelen ye
Matigi la.

Filipekaw 4:7 N'o kɛra, Jehova ka hɛrɛ min bɛ tɛmɛn mɔgɔw ka miiriliw bɛɛ
kan, o na aw dusukunw ni aw ka miiriliw mara Krisita Yesu la. (Esayi
26:3)

Kolosekaw 3:12 Aw ye Jehova ka ɲɛnatɔmɔlenw ye, senumaw, kanulenw.
O de y'a to aw ka hinɛ ni ɲumaya ni yɛrɛmajiginlenya ni sabali ani muɲuli
don aw la.

2 Tesalonikekaw 2:2 ko aw kana yɛrɛyɛrɛ joona ka aw hakili  wuli  kiraya
kuma wala waajuli kuma fɛ ko Matigi ka don sera ka ban, wala sɛbɛn,
hali ni a fɔra ko ne ye o ci.

2 Timote  1:7 K'a masɔrɔ Jehova ma siran dusu di an ma, fɔ sebaaya ni
kanuya ani dɔnniya dusu.

Tite 2:6 Kamalenw fana laadi ko u ka kɛ hakilimanw ye.
Hɛburuw 8:10 Ne na layidu min ta Israɛl mɔgɔw ye o donw tɛmɛnnen kɔ, o

filɛ nin ye. Matigi ko: Ne na ne ka sariya kɛ u hakiliw la, ka u sɛbɛn u



dusukunw na. Ne na kɛ u ka Jehova ye, u na kɛ ne ka mɔgɔw ye.
1 Piɛrɛ 1:13 O de kosɔn, a' ye aw hakili sigi ka to aw ɲɛ na. Nɛɛma min na

di aw ma Yesu Krisita jira tuma la, a' ye aw jigi bɛɛ da o sɔrɔli kan.
1 Piɛrɛ 5:2 Jehova ka sagakulu min kalifalen bɛ aw ma, a' ye aw janto o la.

Aw kana o kɛ ni diyagoya ye, nka aw ka o kɛ ni diyaɲe ye ka kɛɲɛ ni
Jehova sago ye. Aw kana o kɛ tɔnɔ jugu kosɔn, nka aw ka o kɛ ni ɛaniya
ɲuman ye.

2 Piɛrɛ 3:1 Ne balima kanulenw, nin ye ne ka sɛbɛn filanan ye ka ci aw ma.
Ne bɛ aw hakili jigin ko dɔw la o sɛbɛn fila bɛɛ kɔnɔ, walisa aw ka miirili
sɛbɛ kɛ.

Yakuba 1:17 Fɛn ɲuman minnu bɛ di an ma ani nilifɛn dafalenw, olu bɛɛ bɛ
na ka bɔ san fɛ. U bɛ jigin ka bɔ kɛnɛ bɔlanw Fa Jehova la. Jehova tɛ
yɛlɛma, suma yɛlɛma cogo t'a la. (Job 23:13)

Jirali 17:9 «Hakili bɛ sɔrɔ faamuli min na, o filɛ nin ye. O kunkolo woloɛula
ye kulu woloɛula ye, o muso sigilen bɛ minnu kan.

Marka 7:21 Mɔgɔ kɔnɔ, o kɔrɔ, a dusukun, miirili juguw bɛɛ bɛ bɔ yen, ani
kakalaya ni sonyali ni mɔgɔfaga (Ezekiɛl 38:10)

Luka 12:29 Aw na min dun ka min min, aw kana hami olu ɲinili la, aw kana
sigasiga u sɔrɔli la.

Kɛwalew 12:20 Hɛrɔde tun diminna Tirkaw ni Sidɔnkaw kɔrɔ kosɛbɛ. Olu
bɛnna a la ko u ka taa Hɛrɔde ɲɛ kɔrɔ. U ye masakɛ ka sibon kuntigi
Blasitus kɛ u teri ye. O kɔ, u taara hɛrɛ ɲini Hɛrɔde fɛ, katuguni u ka
jamana balo tun bɛ bɔ masakɛ ka jamana la.

Kɛwalew 14:2 Nka Yahutu dannabaliw ye siya wɛrɛ mɔgɔw kɔnɔnasu ka u
bila balimaw la.

Romɛkaw 1:28 U ma sɔn ka Jehova dɔnniya to u kɔnɔ, o de kosɔn Jehova
ye u to u hakili fililenw bolo, walisa u ka ko bɛnbaliw kɛ.

Romɛkaw 8:6,7 Farisogo kow miirili ye saya de ye nka Ni Senu ko miirili ye
ɲɛnamaya ni  hɛrɛ de ye:  7 Farisogo kow miirili  ye  Jehova juguya ye,
sabu a kololen tɛ Jehova ka sariya ye. A tɛ se ka o kɛ fana.

Romɛkaw 11:20 Tiɲɛ don. U kari sababu ye u ka dannabaliya de ye, i bɛ to
yen i ka dannaya kosɔn. I kana waso o la, i ka siran dɛ.

2 Kɔrɛntekaw 10:5 Bisigiw ani fɛn o fɛn bɛ wuli Jehova dɔnniya kama k'a
kɛlɛ, an bɛ olu dabiri. An bɛ miiriliw bɛɛ kolo, u ka Krisita kan minɛ.

2 Kɔrɛntekaw 11:3 Nka ne bɛ siran ko aw hakili kana na yɛlɛma, fɔ aw ka



aw dusukun kelenya bila Krisita ta fan fɛ, i ko sa ye Hawa nɛgɛn n'a ka
keguya ye cogo min na.

Efesekaw 2:3 Anw bɛɛ ani olu fana tun ye jɛɲɔgɔnw ye ka tugu an farisogo
negew la, ka farisogo ni miirili sagow kɛ. An tun ye diminyadenw ye fana
i ko tɔw, an bangera ten.

Efesekaw 4:17 Ayiwa ne bɛ min fɔ aw ye Matigi la k'a jɛya, o filɛ nin ye, ko
aw kana taama tun i ko Jehova dɔnbaliw bɛ taama u ka miirili fufafuw la
cogo min na.

Kolosekaw 1:21 Aw fana tun ye dunanw ni juguw ye fɔlɔ aw ka miiriliw ni aw
ka kɛwale juguw kosɔn, (Ntalenw 21:27; Ezekiɛl 23:17)

Kolosekaw 2:18 Aw kana to mɔgɔ si ka aw bali ka aw ka sesɔrɔ jala sɔrɔ ni
a ka yɛrɛmajiginlenya filankafoma ye wala a ka mɛlɛkɛw batoli. O mɔgɔ
sifa bɛ a jigi da a ka yeli fɛnw kan ka a yɛrɛ bonya fu a ka Hadamadenya
miiriliw la.

1 Tesalonikekaw 5:14 Minnu bɛ pirikiparaka kow kɛ, an bɛ aw deli balimaw,
ko aw ka olu laadi. Minnu jigi tigɛra, a' ye olu ja gɛlɛya, ka barikantanw
dɛmɛ, ka muɲuli kɛ mɔgɔw bɛɛ ta fan fɛ.

2 Tesalonikekaw 2:2 ko aw kana yɛrɛyɛrɛ joona ka aw hakili  wuli  kiraya
kuma wala waajuli kuma fɛ ko Matigi ka don sera ka ban, wala sɛbɛn,
hali ni a fɔra ko ne ye o ci.

1 Timote  6:5 ni kɔrɔfɔli kuntagalajan minnu bɛ kɛ miirili jugu tigiw ni ɲɔgɔn
cɛ. Tiɲɛ tɛ o mɔgɔw fɛ fewu. U bɛ miiri ko Jehova ɲɛsiran ye tɔnɔ sɔrɔ ko
ye.

2 Timote 3:8 Janɛs ni Janbrɛs ye Musa sɔsɔ cogo min na, o mɔgɔw bɛ tiɲɛ
sɔsɔ ten dɛ. O mɔgɔw hakili dulen don, ban kɛra u la dannaya ta fan fɛ.

Tite  1:15  Fɛn  bɛɛ  jɛlen  don  mɔgɔ  senumaw fɛ,  nka  foyi  jɛlen  tɛ  mɔgɔ
nɔgɔlen dannabaliw ɲɛ na, olu hakili ni u dusukunw nɔgɔlen don.

Hɛburuw 12:3 Min ye jurumukɛlaw ka sɔsɔliba muɲu ten, a' ye miiri o ko la,
walisa aw dusuw barika kana ban, aw kana sɛgɛn.

Yakuba 1:8 Dusu fila tigi don, a sabatilen tɛ a ka sira si la.

